Fiskereglar for Aurland statsallmenning

1. Alle over 16. år må ha gyldig fiskekort.
Born under 16. år fiskar fritt med sportsfiskereiskap.
2. Utanbygdsbuande får kjøpt kort for stong og otefiske i alle vatn.  Innanbygdsbuande kan i tillegg få kjøpt sesongkort for garnfiske. §9 og 10 nedanfor opnar i tillegg for eit avgrensa garnfiske for utanbygdsbuande i nokre vatn.
3. Stong og oterfiske er lovleg i alle vatn.
4. Minste lovleg moskevidd for garn er 35 mm (18 omfar), garnlengde inntil 25 meter. Særskilte reglar gjeld for vatna i Storebotn, Aurland nordre statsallmenning, (sjå §9).
5. Landfeste eller garnblåsa skal vera merkt med navnet til fiskaren.
6. Det kan fiskast med inntil 5 garn pr. kort i fylgjande vatn: Tissedalsvatnet, Nordalsvatnet, Bukkaholmvatnet, Ljosegrunnseggvatnet, Vetlamelavatnet, heimsta Melavatnet, fremste Melavatnet, store Ljosegrunnsvatnet, vesle Ljosegrunnsvatnet, Gronosvatnet, heimsta Kjeldhusnosvatnet, fremste Kjeldhusnosvatnet, store Veiverdalsvatnet, Langavatnet (Langafonni), Hellenutvatnet, Svarthovdvatnet, store Liavatnet, Holmavatnet, øvste og mellomste Sleipåvatn, Nyhellermagasinet, Langavatnet(Kongsheller), Vestredalsmagasinet, Vetlebotnvatnet, Katlamagasinet, Vargebotnvatnet, øvre og nedre Dyranosvatnet, Langavatnet i Håbergsholene, Langavotni 1393-95, øvre og nedre Berdalsvatn, Langavatnet/ Adamsvatnet, øvste-mellomste-og nedste Mellomvatn, Svartavatnet, store Vargevatnet, vesle Vargevatnet, namnlaust vatn ved Skomabreen, øvre og nedre Grovjuvvatn, Alvsvatnet, store Kreklevatn.

I fylgjande vatn er det forbod mot garnfiske:
Vatna i Brubotten, vatnet ovanfor terskel i Stemmerdalen. 
I alle vatna som ikkje er nemnd ovanfor kan det fiskast med inntil 3 garn.
7. Ein og same fiskar kan kjøpa kort for inntil 5 garn. Det vert likevel opna for fiskelag med inntil 4 deltakarar, der alle ikkje treng vera aktivt med under fisket.
T.d. kan ein deltakar i laget fiska med laget sin samla garnkvote.
Fylgjande vilkår gjeld for garnlag:
 -Laget må kunne førevisa godkjenningsskriv for fiskelag , utskrive av fjellstyret.
-Laget må kunna førevisa garnkort for så mange garn som det vert fiska med.
-Ordninga gjeld berre for vatn der det er opna for 5 garn pr. kort (jfr. §6)
       8.	Garnfiskarane skal levera fangstrapport til fjellstyret når sesongen er slutt.
       9.	Særskilte reglar for vatna i Storeboten, Aurland nordre statsallmenning:
I alle vatna i Storebottenvassdraget kan ein på sportsfiskekortet fiska med eit uavgrensa tal garn med valfri moskevidde (21-26 vert tilrådd). I desse vatna er det og opna for garnfiske for utanbygdsbuande.


10.	Det vert opna for at overnattingsgjester på turisthyttene i Aurdalen og i Stemmerdalen, i tillegg til fjellstyret si hytte i Håbergsholene, etter nærare fastsette retningslinjer kan få kjøpt døgnkort for  inntil 5 garn pr. fiskar gjeldane for fylgjande vatn: Vetlebotnvatnet, Vetredalsmagasinet og Katlamagasinet.
11.	Utan omsyn til bestemmelsane om moskevidde, garntal m.v. ovanfor kan fjellstyret setja i verk tiltak for å tynna ut i fiskebestanden i vatn der det syner seg naudsynt.

